ԱՄՓՈՓԱԹԵՐԹ
««ԶԲԱՂՎԱԾՈՒԹՅԱՆ ՄԱՍԻՆ» ՕՐԵՆՔՈՒՄ ՓՈՓՈԽՈՒԹՅՈՒՆՆԵՐ ԿԱՏԱՐԵԼՈՒ ՄԱՍԻՆ» ՀԱՅԱՍՏԱՆԻ ՀԱՆՐԱՊԵՏՈՒԹՅԱՆ ՕՐԵՆՔԻ ՆԱԽԱԳԾԻ
	1.  ՀՀ կրթության, գիտության, մշակույթի և սպորտի նախարարություն
	19.01.2023 թ.

	
	N 01/18.2/991-2023

	 1. Առաջարկություններ չկան։
	

	2.  ՀՀ տարածքային կառավարման և ենթակառուցվածքների նախարարություն
	23.01.2023 թ.

	
	N ԳՍ/15.2/1781-2023

	1.  Օրենքի անվանումը հիշատակելիս անհրաժեշտ է առաջնորդվել «Նորմատիվ իրավական ակտերի մասին» օրենքի 18-րդ հոդվածի 3-րդ մասի պահանջով՝ օրենքի լրիվ անվանումը հիշատակելիս հետևյալ հաջորդականությամբ ներառվում են օրենքի վերնագիրը, օրենքի ընդունման տարին, ամիսը (տառերով), ամսաթիվը, հերթական համարը և «օրենք» բառը: 
Օրենքի կրճատ անվանումը հիշատակելիս դրանում նշվում է օրենքի վերնագիրը: 
	1. Ընդունվել է։


	2.  Նախագծի 3-րդ հոդվածի համաձայն՝ առաջարկվում է օրենքի 4-րդ հոդվածի 1-ին մասի 10-րդ կետը շարադրել հետևյալ խմբագրությամբ` «10) կայուն զբաղվածություն` զբաղվածության պետական յուրաքանչյուր ծրագրի և ծառայության միջոցով աշխատանք փնտրող անձի զբաղվածություն, որի չափանիշներն ու չափորոշիչները, ըստ զբաղվածության պետական ծրագրերի, սահմանում է Հայաստանի Հանրապետության կառավարությունը.», քանի որ նախատեսվում է սահմանել լիազորող նորմ, անհրաժեշտ է առաջնորդվել «Նորմատիվ իրավական ակտերի մասին» օրենքի 13-րդ հոդվածի 5-րդ մասի 2-րդ կետի պահանջով՝ եթե օրենսդրական ակտով (բացառությամբ Սահմանադրության) սահմանված նորմը կարող է կատարվել միայն այդ ակտով նախատեսված ենթաօրենսդրական նորմատիվ իրավական ակտի ընդունմամբ, կամ դրա կատարումն ուղղակիորեն պայմանավորված է ենթաօրենսդրական նորմատիվ իրավական ակտի ընդունմամբ, ապա օրենսդրական ակտի անցումային դրույթներով սահմանվում են նաև` ենթաօրենսդրական նորմատիվ իրավական ակտի ընդունման նախատեսվող ժամկետը:

	2. Ընդունվել է։
Նախագծի 3-րդ (ներկայիս 2-րդ) հոդվածը վերախմբագրվել է։

	3. ՀՀ ֆինանսների նախարարություն
	24.01.2023 թ.

	
	N 01/11-4/853-2023

	1. Առաջարկություններ չկան։
	

	4.  ՀՀ էկոնոմիկայի նախարարություն
	06.02.2023 թ.

	
	N 01/1175-2023

	Քննության առնելով ««Զբաղվածության մասին» Հայաստանի Հանրապետության օրենքում փոփոխություններ կատարելու մասին» օրենքի նախագիծը (այսուհետ՝ Նախագիծ), որով նախատեսվում է «Զբաղվածության մասին» օրենքից հանել զբաղվածության կարգավորման ամենամյա պետական ծրագրի վերաբերյալ կարգավորումները, հայտնում ենք, որ առարկություններ չունենք։ 
Միաժամանակ, առաջարկում ենք Նախագծում նախատեսել անցումային դրույթներ և սահմանել ենթաօրենսդրական ակտի ընդունման ժամկետ՝ հիմք ընդունելով «Նորմատիվ իրավական ակտերի մասին» օրենքի 13-րդ հոդվածի դրույթները։
	Չի ընդունվել։
Նախագծում «Նորմատիվ իրավական ակտերի մասին» ՀՀ օրենքի 13-րդ հոդվածից բխող անցումային դրույթներ նախատեսելու անհրաժեշտություն չկա։

	5.  Հայաստանի արհմիությունների կոնֆեդերացիա
	25.01.2023 թ.

	
	N 05-01/4

	1. «Զբաղվածության մասին» Հայաստանի Հանրապետության օրենքում փոփոխություններ կատարելու մասին» ՀՀ օրենքի նախագծով (այսուհետ՝ Նախագիծ) առաջարկվող «Համաձայնեցման կոմիտեի» վերաբերյալ փոփոխությունները չեն համապատասխանում «Զբաղվածության բնագավառում քաղաքականության մասին» ԱՄԿ թիվ 122 Կոնվենցիայի (Հայաստանի Հանրապետությունը վավերացրել է 1993 թ.) 3-րդ հոդվածին՝ «Սույն Կոնվենցիան կիրառելիս՝ այն անձանց, մասնավորապես, գործատուների և աշխատավորների ներկայացուցիչները, որոնց առնչվում են ձեռնարկվելիք միջոցառումները, ներգրավվում են զբաղվածության բնագավառում քաղաքականության վերաբերյալ խորհրդատվություններին՝ նրանց փորձն ու տեսակետները լիարժեք կերպով հաշվի առնելու և այդ քաղաքականությունը ձևավորելիս ու դրան աջակցելիս նրանց լիարժեք համագործակցությունն ապահովելու նպատակով»։
	1. Չի ընդունվել։
«Զբաղվածության մասին» ՀՀ օրենքով (այսուհետ՝ օրենք), որպես հանրապետական համաձայնեցման կոմիտեի հիմնական գործառույթ է սահմանված զբաղվածության կարգավորման ամենամյա պետական ծրագրի նախագծի  քննարկումը և դրա վերաբերյալ դիրքորոշման ներկայացումը լիազորված մարմին, ինչով պայմանավորված էլ առաջարկվել է զբաղվածության ամենամյա պետական ծրագրի մշակման և իրականացման հետ կապված իրավահարաբերությունները կարգավորող դրույթներն ուժը կորցրած ճանաչելու հետ մեկտեղ ուժը կորցրած ճանաչել նաև օրենքի 17-րդ հոդվածը։
Միաժամանակ հարկ է նշել, որ  նախագծով առաջարկվող փոփոխությունները որևէ կերպ չեն հակասում ՀՀ ստանձնած պարտավորություններին, քանի որ զբաղվածության ոլորտի պետական քաղաքականությունը ձևավորելիս բոլոր իրավական ակտերի նախագծերի մշակման գործընթացին,  այդ թվում նաև` զբաղվածության պետական ծրագրերի մշակման մասով,  մասնակից են դարձվում և՛  Գործատուների հանրապետական միությունը, և՛ Հայաստանի արհմիությունների կոնֆեդերացիան։

	2. Նախագծով առաջարկվող զբաղվածության պետական ծրագրերի իրականացման ամենամյա ժամկետը հանելը չի բխում ՀՀ Սահմանադրության 86-րդ հոդվածի 2-րդ կետի պահանջից՝ «Տնտեսական, սոցիալական և մշակութային ոլորտներում պետության քաղաքականության հիմնական նպատակներն են՝ 2) բնակչության զբաղվածության խթանումը և աշխատանքային պայմանների բարելավումը»։
	2. Չի ընդունվել։
Նախագծով առաջարկվում է օրենքից հանել զբաղվածության կարգավորման ամենամյա պետական ծրագրի մշակման և իրականացման գործառույթը, այլ ոչ թե զբաղվածության պետական ծրագրերի։

	3. Առաջարկվում է Նախագծում ավելացնել գործազրկությունից պարտադիր ապահովագրության համակարգ ներդնելու և գործազրկության դեպքում սացիալական ապահովության իրավունքը իրականացնելու վերաբերյալ դրույթներ՝ հիմք ընդունելով Մարդու իրավունքների համընդհանուր հռչակագրի 25-րդ հոդվածը և  Հայաստանի Հանրապետության Սահմանադրության 83-րդ հոդվածը, որի համաձայն՝ «Յուրաքանչյուր ոք, օրենքին համապատասխան, ունի մայրության, բազմազավակության, հիվանդության, հաշմանդամության, աշխատավայրում դժբախտ պատահարների, խնամքի կարիք ունենալու, կերակրողին կորցնելու, ծերության, գործազրկության, աշխատանքը կորցնելու և այլ դեպքերում սոցիալական ապահովության իրավունք։»։
Միաժամանակ, անհրաժեշտ ենք համարում նշել, որ  գործազրկությունից պարտադիր ապահովագրության վճարները չպետք է կատարվեն աշխատողի կողմից, քանի որ Հայաստանի Հանրապետության Սահմանադրության 1-ին հոդվածով Հայաստանի Հանրապետությունը հռչակվել է սոցիալական պետություն։
	3. Ընդունվել է ի գիտություն։
Ներկայում մշակվում է Զբաղվածության ռազմավարության նախագիծը, որի շրջանակներում էլ դիտարկվում է գործազրկությունից պարտադիր ապահովագրության համակարգ ներդնելու հնարավորության հարցը։

	ՀՀ արդարադատության նախարարություն
	10.02.2023 թ.

	
	N 01/27.2/7032-2023

	[bookmark: _Hlk118044596]1. «Զբաղվածության մասին» Հայաստանի Հանրապետության օրենքում փոփոխություններ կատարելու մասին» օրենքի նախագծի (այսուհետ՝ Նախագիծ) վերնագրում և 1-ին հոդվածում «Հայաստանի Հանրապետության» բառերն անհրաժեշտ է հանել՝ նկատի ունենալով «Նորմատիվ իրավական ակտերի մասին» օրենքի 18-րդ հոդվածի 3-րդ մասի պահանջը, որի համաձայն՝  օրենքի լրիվ անվանումը հիշատակելիս հետևյալ հաջորդականությամբ ներառվում են օրենքի վերնագիրը, օրենքի ընդունման տարին, ամիսը (տառերով), ամսաթիվը, հերթական համարը և «օրենք» բառը: Օրենքի կրճատ անվանումը հիշատակելիս դրանում նշվում է օրենքի վերնագիրը:
	1. Ընդունվել է։

	2. Նախագծի 3-րդ հոդվածն առաջարկում ենք շարադրել հետևյալ խմբագրությամբ՝
«Հոդված 3. Օրենքի 10-րդ հոդվածի 2-րդ մասում «մարմնի միջոցով և իրականացնում ամենամյա ծրագրին համապատասխան» բառերը փոխարինել «մարմինը և իրականացնում Միասնական սոցիալական ծառայության միջոցով» բառերով։»:
	2. Ընդունվել է։

	3. Նախագծի 4-րդ հոդվածով նախատեսվում է 21-րդ հոդվածի 4-րդ մասում «ամենամյա ծրագրի» բառերը փոխարինել «զբաղվածության պետական ծրագրերի» բառերով, մինչդեռ Նախագծի 6-րդ հոդվածում խոսք է գնում վերոնշյալ մասում «ամենամյա ծրագրի շրջանակներում կազմակերպվող» բառերը հանելու մասին, ինչի արդյունքում վերոնշյալ իրավական նորմերի միջև առաջանում է ներքին հակասություն: Ուստի, Նախագծի 4-րդ և 6-րդ հոդվածներով նախատեսվող կարգավորումներն անհրաժեշտ է համապատասխանեցնել միմյանց՝ ապահովելու համար «Նորմատիվ իրավական ակտերի մասին» օրենքի 13-րդ հոդվածի 8-րդ մասի պահանջը, որի համաձայն՝  նորմատիվ իրավական ակտերում բացառվում են իրավական նորմերի անհիմն կրկնությունները և ներքին հակասությունները:
	3. Ընդունվել է։

